ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը․
Նախագծի ընդունման անհրաժեշտությունը պայմանավորված է ՀՀ ՆԳՆ ոստիկանության պարեկային, ինչպես նաև՝ ջրային պարեկային ծառայության աշխատանքներն առավել արդյունավետ իրականացնելու նպատակով մոտոցիկլետների և տախտակամածի  ձեռքբերման հանգամանքով։

2. Կարգավորման նպատակը և բնույթը.
Սույն որոշման նախագծով առաջարկվում է նվազեցվող գնման առարկաների ձեռքբերման համար նախատեսված գումարն ուղղել ՀՀ ՆԳՆ առջև ծառացած առավել հրատապ կարիքների բավարարմանը և ապրանքների ձեռքբերումներն իրականացնել ՀՀ ՆԳՆ ընթացիկ տարվա «1090․ Փրկարարական ծառայություններ ծրագրի «11001. Փրկարարական ծառայություններ միջոցառման Հատուկ նպատակային այլ նյութեր 4269 հոդվածով նախատեսված՝ 90 488,7 հազ դրամ միջոցների հաշվին (3920 հատ մեդալների և շքանշանների տուփեր, 55 զույգ ձեռնոցներ, 398 հատ հղկող սկավառակներ, 200 հատ փրկարարական և  արտակարգ իրավիճակներում կիրառվող սարքեր, 39 000 լիտր հրդեհի մարման փրփուր կամ համանման միացություններ, 5 հատ գործիքների հավաքածուներ, 528 հատ ձեռքի գործիքներ, 20 հատ մուրճ, 50 000 մետր երիզներ, 50 հատ հակագազներ և այլն)։ ՀՀ ՆԳՆ առջև ծառացած խնդիրների կարգավորման նպատակով նվազեցվող գնման առարկաների ձեռքբերումները նախատեսվում է իրականացնել հաջորդող տարիներին և մինչև տարեվերջ նախագծով նվազեցվող հոդվածի գծով լրացուցիչ ֆինանսական միջոցների անհրաժեշտություն չի առաջանա։
Գումարն առաջարկվում է ուղղել՝
«1234․ Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն ծրագրի «11001. Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն միջոցառման
«4269․ Հատուկ նպատակային այլ նյութեր» հոդվածին՝ 14 490,0 հազ դրամ, որն անհրաժեշտ է ՀՀ ՆԳՆ ոստիկանության ջրային պարեկային ծառայության համար 105 քմ «շարժական ջրային տախտակամած» գնման առարկայի ձեռքբերման համար։ 
Այդ նպատակով ՀՀ ՆԳՆ և «ՍԵՎ-ԱՐՏ ԳՐՈՒՊ» ՍՊԸ-ի հետ «Գնումների մասին» ՀՀ օրենքի 15-րդ հոդվածի 6-րդ կետի հիմքով 16․09.2025թ. կնքվել է «ՀՀ ՆԳՆ ԳՀԱՊՁԲ-2025/Ա-104» ծածկագրով պայմանագիր։  
«31001. ՀՀ ՆԳՆ տրանսպորտային միջոցներով ապահովվածության բարելավում միջոցառման
 «5121․ Տրանսպորտային սարքավորումներ» հոդվածին՝ 75 998,7 հազ դրամ, որն անհրաժեշտ է ՀՀ ՆԳՆ ոստիկանության պարեկային ծառայության համար 10  հատ «մոտոցիկլետներ» գնման առարկայի ձեռքբերման համար։ 
Այդ նպատակով ՀՀ ՆԳՆ և «Վանիթար» ՍՊԸ-ի հետ «Գնումների մասին» ՀՀ օրենքի 15-րդ հոդվածի 6-րդ կետի հիմքով 28․08.2025թ. կնքվել է «ՀՀ ՆԳՆ ԷԱՃԱՊՁԲ-2025/Է-60» ծածկագրով պայմանագիր։  

3. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ներքին գործերի նախարարության կողմից։

4. Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրով հաստատված ժամանակացույցի` պարեկային ծառայության նյութատեխնիկական հագեցվածության ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 3-րդ կետ)։

5. Ակնկալվող արդյունքը.
ՀՀ ՆԳՆ պարեկային, ինչպես նաև ջրային պարեկային ծառայության աշխատանքների ժամանակին և պատշաճ իրականացման համար նոր մոտոցիկլետների և հատուկ նպատակային նյութերի ձեռքբերում։

6. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
Նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
											

		 
							 ՀՀ ներքին գործերի նախարարություն

